
Համաձայն «Նորմատիվ իրավական ակտերի մասին» օրենքի 33-րդ և 34-րդ հոդվածների` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2000 թվականի հունիսի 15-ի «Կրթության պետական նմուշի ավարտական փաստաթղթերի ձևերը, Հայաստանի Հանրապետության բարձրագույն մասնագիտական կրթության ավարտական փաստաթղթի (դիպլոմի) միասնական հավելվածի նմուշը հաստատելու մասին» N 320-Ն որոշման (այսուհետ՝ որոշում) մեջ կատարել հետևյալ փոփոխությունը՝
1) որոշումը շարադրել հետևյալ բովանդակությամբ՝ համաձայն՝ հավելվածի:
2) Որոշման մեջ ըստ հերթականության ավարտական յուրաքանչյուր փաստաթղթի էջում «Հաստատված է ՀՀ կառավարության 2000 թվականի հունիսի 15-ի  N 320 որոշմամբ» բառերը փոխարինել «Հավելված» անվանումով համապատասխան թվով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



Հայաստանի Հանրապետության 						Ն. Փաշինյան
վարչապետ 
Երևան 2025 թ


	Հավելված
ՀՀ կառավարության 2025 թվականի
-ի N      -Ն որոշման


 
«Հավելված 
ՀՀ կառավարության 2000 թվականի
հունիսի 15-ի N 320-Ն որոշման

15 հունիսի 2000 թվականի N 320
քաղ. Երևան

«Կրթության մասին» օրենքի 36-րդ հոդվածի 6-րդ կետի, «Հանրակրթության մասին» օրենքի 18-րդ հոդվածի 3-րդ մասի, 29-րդ հոդվածի 1-ին մասի 9-րդ կետի պահանջներին համապատասխան` Հայաստանի Հանրապետության կառավարությունը որոշում է.
1. Հաստատել պետական նմուշի ավարտական փաստաթղթերի հետևյալ ձևերը՝ 
1) հիմնական կրթության վկայական՝ համաձայն հավելված N 1-ի,
2) հիմնական կրթության գերազանցության վկայական՝ համաձայն հավելված N 2-ի,
3) հիմնական կրթության վկայական՝ տրված էքստեռն կարգով համաձայն հավելված N 3-ի,
4) միջնակարգ կրթության ատեստատ՝ համաձայն հավելված N 4-ի,
5) միջնակարգ կրթության գերազանցության ատեստատ՝ համաձայն հավելված N 5-ի,
6) միջնակարգ կրթության ատեստատ՝ տրված էքստեռն կարգով համաձայն հավելված N 6-ի,
7) միջնակարգ (լրիվ) ընդհանուր կրթության վկայական` արծաթե մեդալով համաձայն հավելված N 7-ի,
8) նախնական մասնագիտական (արհեստագործական) կրթության դիպլոմ՝ համաձայն հավելված N 8-ի,
9) նախնական մասնագիտական (արհեստագործական) կրթության գերազանցության դիպլոմ՝ համաձայն հավելված N 9-ի,
10) նախնական մասնագիտական (արհեստագործական) կրթության դիպլոմի ներդիր` համաձայն հավելված N 10-ի,
11) նախնական մասնագիտական (արհեստագործական) կրթության գերազանցության դիպլոմի ներդիր` համաձայն հավելված N 11-ի,
12) միջին մասնագիտական կրթության դիպլոմ՝ համաձայն հավելված N 12-ի,
13) միջին մասնագիտական կրթության դիպլոմի ներդիր` համաձայն հավելված N 13-ի,
14) միջին մասնագիտական կրթության գերազանցության դիպլոմ՝ համաձայն հավելված N 14-ի,
15) միջին մասնագիտական կրթության գերազանցության դիպլոմի ներդիր` համաձայն  հավելված N 15-ի,
16) բարձրագույն մասնագիտական կրթության բակալավրի դիպլոմ՝ համաձայն հավելված N 16-ի,
17) բարձրագույն մասնագիտական կրթության բակալավրի գերազանցության դիպլոմ՝ համաձայն հավելված N 17-ի,
18) բարձրագույն մասնագիտական կրթության դիպլոմավորված մասնագետի, անընդհատ և ինտեգրացված կրթության դիպլոմ՝ համաձայն հավելված N 18-ի,
19) բարձրագույն մասնագիտական կրթության դիպլոմավորված մասնագետի, անընդհատ և ինտեգրացված կրթության գերազանցության դիպլոմ՝ համաձայն հավելված N 19-ի,
20) բարձրագույն մասնագիտական կրթության մագիստրոսի դիպլոմ՝ համաձայն հավելված N 20-ի,
21) բարձրագույն մասնագիտական կրթության մագիստրոսի գերազանցության դիպլոմ՝ համաձայն հավելված N 21-ի,
22) հետբուհական մասնագիտական կրթության դիպլոմ՝ (բժիշկ-մասնագետի, մասնագետի, դեղագետ-մասնագետի, հետազոտողի) համաձայն հավելված N 22-ի,
23) բարձրագույն մասնագիտական կրթության ավարտական փաստաթղթի (դիպլոմի) միասնական հավելվածի նմուշը` հայերենով և անգլերենով` համաձայն հավելված N 23-ի:»
